
Wanay na &t ni Apo Jesus, "Paan kaw mampotog.
Thundo yoy paniwala yo kan Apo Namalyari haka
maniwala kaw etaman kangko. Ha langit ha
ampaidyanan hén Tatang ko, ay mal-at ya
paidyanan.”




“No alwan petég ya habayto, ay yarin habién koy
émbayro? Muna kina bayro, ta il-an koy paidyanan yo.
No atsi kina bayro, haka no nail-an kina ya paidyanan
yo, ay mag-orong kina, ta gétan kataw bayro ha
ampaidyanan ko."




Hiko hi Juan, ya mihay patél yo ha Panginoon.
Gawan ha ampaniwala ko kana, ay hikoy kalamo
yo ha pamagtééh ha kaparusaan,

haka ha pamanlokop
na ya lumaténg.

Ha pamarusa la kangko, gawan ha pamipamwang
kon habi ni Apo Namalyari, haka ya tungkol ha
impamwang nhi Panginoon Jesu-Cristo,

ay gintan la kon intapon
ha pulo ya hag

Tampol nan impahalumata kangko hén Espiritu ni Apo
Namalyari, ya mihay iknoan hén ampamaala bayro ha
langit haka hatoy nakaikno bayro.




Bayo nagilam ko ya balang angkabiyay ya atsi ha
langit, ha luta, ha logal lan natsi, haka ha dagat.
Naubuh hilan ampipagkanta €t hén
émen di: "Dapat pahalamatan,
galangén, haka purién ya nakaikno
ha pibonakan haka ya Biseron
Tupa, hén magpa ayn

angga gawan ha
kapangyarihan
lal”

Haka nahélék koy bayoy balayan ni Apo Namalyari, ya
bayoy Jerusalem, ya an-umaypan angkaubat ha langit,
kan Apo Namalyari. Habaytoy nanad ha mihay babayi
ya inlean hén binaroan hén manupa ha lalaki ya
an-ikasal kana

Bayo main akon nagilam ya makhaw ya habi ya naubat
bayro ha iknoan mamaala, ya wana, "Améhén, ampaidi
yay na hi Apo Namalyari hén kalamoy pinili ha hén
mag-in kana. Hiyay na ya makalamo la, haka panay
la yay han makalamo.”

Bayo impahlék nay na €t kangko hén habaytoy anghel
ya mihay ilog ya ampam-in biyay. Ya laném nan
habaytoy ilog, ya kalinaw hén kristal, ay angkaubat ha

iknoan lan ampamaalaan lan Apo Namalyari haka ya
Biseron Tupa.




Ahina kailangan ya allo o buwan man, gawan ya
kahampatan ni Apo Namalyari haka ya Biseron Tupa
ay ampam-in hawang bayro.

Noa, ayn hanan makahowén
bayro ha balayan ya hinon
naréméek ha hélek ni Apo
Namalyari, hanad
kanlan ampanyag hén
kadéng-&yan o

kanlan maglaram.

Ya makahowén

bat bayro ay hilay
habaytoy nag langan
ha libro lan main biyay
ya ayn angga, ya libro
ya an-illagan nan
Biseron Tupa.




"Hiyay mamunah hén luwa ha
mata la. Ayn nanan makaranas
hén kamatsan, pamanyéngén,
pamanangih haka ilab, ta
habayto ay ayn ana.”




Ayn ana bayron mahélék ya a na labay ni Apo
Namalyari. Atsi ya bayro hén ampamaala hén
kalamo nan Biseron Tupa. Haka

hilay ampaghuyo kana,

ay magsimba kana.
Mahélek la ya lupa
na, haka atsi ha
dampal la, ya
langan na.




Nahélek ko bayro ha arapan nan habaytoy nakaikno
ya hilay biniyay oman ya ubat ha boon luta haka
dagat, main tungkulan man o ayn, ya hilay ubat ha
Hades. Hinatolan hilay balang miha do ha dinyag la, ya
nakahulat bayro ha libro ya nikabuhal. Bayo binuhal
pon &t ya libron biyay, ya libro ya nag
langan lan main biyay ya ayn angga.
Habaytoy ikalwan kamatsan,
haka hilay ayn langan
bayro ha libron biyay,
ya hag langan lan main
biyay ya ayn angga, ay
ihamwag bayro ha sulpud
ya mamaalob-alob ya nanad
kahlayan dagat-dagatan.




"Galing minal" wanan Espiritu ni Apo Namalyari haka
hilay pinili na hén mag-in kana, ya an-ialimbawa ha
babayi ya ikasal ha Biseron Tupa.




Haka hila ya makagilam hén nakahulat di ay dapat
maghabi kan Panginoon Jesu-Cristo, "Galing mina
Panginoon!” Paidani kaw ya angkaangan, ta miném hén
laném ya ayn bayad, ya ampam-in biyay ya ayn angga
hén kalamo ni Apo Namalyari.

0 ﬂo




Gawan ha hadyay pamanlugud ni Apo
Namalyari ha balang miha, ay in-utoh
na ya kamiha-mihaan nan Anak ha
luta, ta @mén hilay ampaniwala kana,
ay a migtan ha impiyerno, noa,
madyanan biyay ya
ayh angga.

Roma 3:23 Ta ya balang miha ay nakadyag hén kasalanan, [—
haka main pamagkulang kan Apo Namalyari. -

Roma 6:23 Gawan hépat ha kasalanan ya kamatsan, ya
main parusa ya ayn angga, hoa, biyay ya ayn angga, ay
an-idigalo ni Apo Namalyari, gawan ha pakikimiha
tamo kan Panginoon tamon Jesu-Cristo.

Hebreo 9:27 Tinalaga ni Apo Namalyari ya maubuh |
kitamon matsi hen minghan béngat, bayo hatolan ana. | —




Efeso 2:8,9 Habaytoy ayn kapantag ya ingalo na, ay  |—

ubatan hén kaligtasan tamon ampaniwala kana. Habaytoy —

kaligtasan tamo haka ya paniwala tamo kan Apo —

Jesu-Cristo ay a angkakwa ha pagal tamo, noa, indigalo ni [

Apo Namalyari ya habayto. Kabay ayn maipagmahlay ya
hiya ay naligtas ha sarili nan dyag.

Roma 10:9,10 Yabay ya no ipamwang yo hi Apo
Jesu-Cristo, ya hiyay pinaka-Panginoon, haka ampaniwala
kaw hén boon nakém ya hiyay biniyay oman ni Apo
Namalyari, ay miligtas kaw. Gawan boon nakém kitamon
ampaniwala, ay an-itad na kitamo ni Apo Namalyari hén | __
ayn kasalanan, haka ha pamipamwang tamo ya ampaniwala |—

kitamo kan Apo Jesu-Cristo, ay miligtas kitamo. —




Juan 3:16,17 Gawan ha hadyay pamanlugud ni Apo -
Namalyari ha balang miha, ay in-utoh na ya
kamiha-mihaan nan Anak ha luta, ta €mén hilay
ampaniwala kana, ay a migtan ha impiyerno, nog,
madyanan biyay ya ayn angga. Ta a ha in-utoh ni Apo
Namalyari ya Anak na, ta €mén sintinsyahan hén
parusaan hilay tawo. Noa, in-utoh na ya ta émén na hila

iligtas ha parusa. -




1 Juan 5:11-13 Haka habaytsi ya pamaptég ni Apo —
Namalyari, ya hiyay nam-in biyay ya ayn angga kantamo,
haka hata biyay, ay ampangubat kan Apo Jesu-Cristo, ya
Anak na. Hilay ampaniwala ha Anak ni Apo Namalyari, ay

main biyay ya ayn anggaan, noa, hilay a ampaniwala ha
Anak ni Apo Namalyari ay ayn biyay ya ayn anggaan.
Habaytsi ay inhulat ko kamoyu hén ampaniwala kan Apo
Jesu-Cristo ya Anak ni Apo Namalyari, ta €mén yo
mamwangan, ya main kaw hén biyay ya ayn _
angga hén kalamo na. _

